НАЦРТ – ЗАКОН ЗА ЈАВНИТЕ НАБАВКИ
1.Коментар
Член 168

(Вештачење)

(1) Доколку во жалбената постапка е потребно стручно знаење за да се утврди или да се оцени одреден факт во постапката за јавна набавка, а Државната комисија не располага со вакво знаење, таа може да одлучи, на барање на странките или по сопствена иницијатива, да побара вештачење.
(2) Вештачењето го вршат вештаци запишани во регистарот на вештаци.

1.Коментар за став1 и став2

Кога во жалбена постапка  е потребно стручно знаење за да се утврди или оцени одреден факт во постапка за јавна набавка се предлага вештачење да вршат вештаци запишани во регистерот на вештаци.Ако се мисли на вештаците запишани во Судовите со сигурност нема да се добие стручно знаење од постапка за јавна набавка.Стручни знаења од постапки за јавни набавки од соодветна област имаат стручни лица од Регистарот на стручни лица кој го има Министерството за финансии(Бирото за јавни набавки).Стручните лица покрај образовни квалификации кои ги имаат вештаците од судовите имаат дополнително  и тригодишно искуство во постапки за јавни набавки и посетувано 2 обуки за јавни набавки.
1.Предлог измена на Законот за јавни набавки во член 168
(2) Вештачењето го вршат стручни лица од соодветна област запишани во регистарот на стручни лица.
2.Коментар

Член 81

(Тендерска документација)

(1) Договорниот орган во тендерската документација ги наведува барањата, условите, критериумите и други неопходни информации, со цел да му обезбеди на економскиот оператор целосни, точни и прецизни информации во врска со начинот на спроведување на постапката за јавна набавка.
Член 82

(Технички спецификации)

(1) Предметот на набавка се опишува на јасен, недвосмислен, целосен и неутрален начин кој ќе обезбеди споредливост на понудите во поглед на условите и барањата утврдени од договорниот орган.

(7) Техничките спецификации мора на сите економски оператори да им обезбедат еднаков пристап до постапката за јавна набавка и не смеат неоправдано да ја попречуваат пазарната конкуренција во јавните набавки.

(9) Договорниот орган не смее да дефинира технички спецификации кои упатуваат на конкретно производство, изведба, определен процес или трговски марки, патенти, видови или специфично потекло на стоки со цел фаворизирање или елиминирање на определени економски оператори или определени стоки.

Оддел 2

Утврдување способност

Член 87, Член 88

(Услови за утврдување способност) 
Член 89

(Услови за квалитативен избор на економските оператори)
Член 90

(Способност за вршење професионална дејност)

Член 91

(Економска и финансиска состојба)

Член 92
(Техничка и професионална способност)

Член 93

(Стандарди за системи на квалитет)

Член 94

(Стандарди за управување со животната средина)

Член 95

(Докажување на способноста)

      2.Коментар:Со предложените измени од  член81 до член 95 Договорните органи и  комисиите за јавни набавки при дефинирањето на Техничките спецификации и Критериумите за Способност треба да им обезбедат на понудувачите/економските оператори еднаков третман, недискриминација, конкуренција и транспарентност ! 
Досегашната пракса(до 2015 год.) покажа  дека договорните органи и комисиите не користат стручна помош при изготвувањето на техничките спецификации и критериуми на способност, туку овие спецификации се препишуваа од конкретен производител за што понудувачите имаа забелешки дека техничката спецификација е наместена за конкретен производител, или не е доволно опишана, или содржи барања кои не се поврзано со функционалноста.Од овие причини во новиот Закон за јавни набавки се предлага да постои мониторинг од надворешни стручни  лица (ревизија,стручно мислење) на предложените технички спецификации и критериуми за способност пред објавувањето на огласот за јавна набавка. Со ова договорните органи ќе ја добијат неопходната стручна помош, ќе се зголеми конкуренцијата, контрола на постапката,транспарентноста и елиминирање на можноста од нивна злоупотреба од страна на договорните органи и комисиите за јавни набавки.
Предлог:Да се дополни член 77
Член 77

(Одлука за јавна набавка)

(1) За потребата од јавна набавка одлучува договорниот орган.

(2) Со одлуката се утврдува предметот на набавката, износот и изворот на средствата потребни за реализација на договорот, начинот и постапката за јавна набавка и се назначува составот на комисијата за јавна набавка (во натамошниот текст: комисија), како и ангажирање на надворешни стручни лица, доколку е потребно.

2.Предлог измена на Законот за јавни набавки во член 77

 Член 77

(Одлука за јавна набавка)

(1) За потребата од јавна набавка одлучува договорниот орган.

(2) Со одлуката се утврдува предметот на набавката, износот и изворот на средствата потребни за реализација на договорот, начинот и постапката за јавна набавка и се назначува составот на комисијата за јавна набавка (во натамошниот текст: комисија), како и ангажирање на надворешни стручни лица, задолжително  ангажирање на 2(две) надворешни стручни лица од соодветната област од Регистарот на стручни лица.                                                
ОБВРСКИ НА СТРУЧНИТЕ ЛИЦА:
1.Технички спецификации.

  Стручното лице е должно секоја ставка од техничката спецификација поединечно или одредена група на ставки да ја образложи доколку нешто недостасува (димензии, ширина,висина и сл),со цел на економскиот оператор да му обезбеди целосни,точни и прецизни информации (да се наведе што точно недостасува и препорака како да се коригира конкретната ставка).

  Доколку одредена ставка упатува на конкретно производство, изведба, процес, трговска марка,патент, специфично потекло на стоки со цел фаворизирање или елиминирање на економски оператори или определени стоки,стручното лице е должно да наведе која точно ставка упатува и да даде насоки како ставката да се коригира.Исто така стручното лице е должно да истражи и да наведе кои производители постојат доколку се коригира спецификацијата.
  Да се провери групирањето на сродни ставки во делови и потребата од  оформување на посебни делови за да се обезбеди конкуренција.

  Да се провери дали со начинот на групирање на одредени ставки,барања, услови во техничката спецификација се елиминира,односно ограничува одреден производител,а се  фаворизираат други економски оператори.

2.Критериуми за способност.
Да се провери дали критериумите се оправдани/неоправдани и поврзани со предметот на набавката и дали ограничуваат одреден економски оператор на пазарот.Доколку стручното лице смета дека одреден критериум е неоправдан се дава образложение и конкретен предлог за корекција.Ако критериумот е дискриминаторски односно ја ограничува конкуренцијат на пазарот, се наведува образложение.

Да се утврди дали критериумите за способност  се пропорционални со барањата во техничката спецификација.
Ако критериумот е регулиран врз основа на некој закон или пропис,да се наведе  законот или прописот каде е наведено неговото барање.

  Да се утврди дали се дефинирани минималните услови што економските оператори  треба да ги исполнат за да се квалификуваат  и дали договорниот орган  ги предвидел соодветните докази за бараните минимални услови.
КАКО БИ СЕ ОДВИВАЛА ПОСТАПКАТА:
  Две стручни лица по случаен избор од Регистарот на стручни лица од соодветна област како предметот на набавка  добиваат покана (од БЈН или од договорниот орган) за изработка на стручно мислење/ревизија.Стручните лица во рок од 12 часа се изјаснуваат за прифакање/неприфаќање на предметот.По прифаќањето на предметот стручните лица треба да го достават стручното мислење/ревизија во рок од најмногу три дена.Во овој период договорниот орган треба да обезбеди лице од комисијата за јавни набавки(телефонски или меил комуникација) кое е должно да достави информации/образложение  на стручното лице доколку тоа има забелешки на техничката спецификација или критериумите за способност,или ако е потребно појаснување на ставки од техничката спецификација или критериумите за способност.Ако техничката спецификација  и критериумите за способност кои ги предложил договорниот орган не се во согласност  со Законот за јавни набавки ,тогаш стручното лице предлага измени согласно Законот.Сериозните забелешки кои не се прифатени ниту образложени од договорниот орган, стручното лице ги наведува во стручното мислење/ревизија и ја известува службата во Бирото за јавни набавки за проверка на документацијата.
За изготвените стручни мислења/ревизија  стручните лица добиваат соодветен надоместок согласно изготвениот Тарифник.
                                                                               Предлагачи:
                                                                               Дипл.ел.инж.Тони Максимовски

                                                                               Тел. 078 - 476 – 462
                                                                               М-р по ветерина Влатко Трајков

                                                                               Тел.071-351-931
